
I1-Qorti :

1. Preliminari

Rat ir-rikors guramentat prezentat fl-14 ta” Frar 2014 bil-procedura
sommarja specjali li jaqra hekk :-

1. 1lli I-kontendenti kienu qed jipprospettaw negozju bejniethom
bis-sahha ta" liema r-rikorrenti kellu jitrasferixxi dghajsa nkluz mutur u
karru favur l-intimat accettanti tal-valur ta™ €42,000 u in kontrakkambju -



intimat  kellu  jitrasferixxi favur ir-rikorrenti  accettanti proprjeta’
immobbiljart i parti mill-prezz taghha kien sejjer jithallas tramite [-
imsemmija dghajsa ;

2. Illi dan in-negozju ta’ tpartit qatt ma avvera ruhu stante i -
kontendenti qatt ma waslu fi qbil fuq l-immobbli li kienet ser tigi trasferita
mill-intimat favur ir-rikorrenti ;

3. 1lli ghalkemm il-ftehim prospettat u negozjat ta" tpartit qatt ma
nghata bidu u wisq anqas konkluz, il-kontendenti xorta wahda pprocedew bi
qbil bejniethom fuq it-trasferiment tad-dghajsa mir-rikorrenti a favur tal-
intimat accettanti u dana versu l-korrispettiv miftiehem ta” €42,000 ;

4. 1lli fil-fatt ir-rikorrenti biegh, ittrasferixxa u kkonsenja favur tal-
intimat li accetta dghajsa tal-mudell Saver 650 (Humm numru ITSVRAB
423B212) flimkien ma® mutur outboard tal-mudell Evenrude 200HP E-Tec
(serial number 05355614) u karru mudell 670 tad-ditta Dromeys u dana versu
[-prezz pattwit ta” €42,000 ;

5. Il l-imsemmi oggett ta~ dan il-bejgh kien gie debitament
registrat mal-Awtorita™ kompetenti fuq isem I-intimat u jinsabu hekk
registrati sal-gurnata tal-lum kif jirrizulta mill-anness dokument markat Dok
A;

6. 1lli jinghad inoltre li l-imsemmija oggetti meritu tal-istess bejgh
ghadhom sal-lum fil-pussess u l-uzu esklussiv tal-intimat bhala sid l-istess ;

7. 1lli mill-ammont pattwit ta” €42,000, ir-rikorrenti gia" ircieva s-
somma ta” €8,500 akkont tal-prezz meta huwa gie moghti mill-intimat ir-
rikavat tal-bejgh ta” dghajsa li tal-ahhar kien ittrasferixxa a favur ta’ terzi ;

8. 1lli ghalkemm [-intimat gie mitlub diversi drabi biex ihallas ir-
rimanenti bilanc fis-somma ta" €33,500 inkluz tramite ittra legali datata 25
ta” Novembru 2013 u ittra ufficcjali datata 11 ta” Dicembru 2013, huwa baga®
inadempjenti u ghalhekk kellha tigi ntavolata din il-kawza ;



9. 1l ghalhekk isegwi li l-intimat huwa debitur veru, cert u
likwidu a favur tar-rikorrenti fl-ammont ta” €33,500 u sa fejn jaf l-istess
esponenti, l-intimat ma ghandu ebda eccezzjoni valida x’jista” jressaq ;

10.  Illi in vista tal-premess ghalhekk ghandu jirrizulta li jirrikorru
[-elementi kollha rikjesti mil-Ligi sabiex itkun hemm id-dispensa mis-smigh
tal-kawza a tenur tal-artikolu 167(1)(b) tal-Kap 12 tal-Ligijiet ta™ Malta u
konsegwentement it-talba tar-rikorrenti ghandha tigi mismugha u deciza bil-
procedura sommarja specjali ;

Ghaldagstant [-esponenti jitlob bir-rispett illi dina [-Onorabbli Qorti
joghgobha ghar-ragunijiet premessi :-

1. Tiddeciedi din il-kawza bid-dispensa tas-smigh a tenur tal-
Artikoli 167 et seq tal-Kap 12 tal-Ligijiet ta” Malta ;

2. Tikkundanna lill-intimat thallas lir-rikorrenti s-somma fuq
indikata ta” €33,500.

Bl-imghax legali dekorribbli mit-28 ta” Awwissu 2012 u bl-ispejjez
inkluzi dawk ta” ittra legali datata 25 ta™ Novembru 2013, ta” ittra ufficcjali
datata 11 ta” Dicembru 2013 u ta”™ mandat ta” sekwestru datat 4 ta™ Frar 2014
kontra l-intimat minn issa ngunt personalment ghas-subizzjoni.

Rat i1l-lista tax-xhieda ndikati mill-attur.

Rat in-nota li pprezenta l-konvenut fit-2 ta’ April 2014 a tenur tal-Art
170(1) tal-Kap 12.

Rat id-digriet 1i tat fl-udjenza tat-3 ta" April 2014 fejn, wara li
pprovdiet 11 kienet sejra tittratta l-kawza bil-procedura ordinarja, tat lill-
konvenut zmien ghoxrin (20) jum sabiex jipprezenta risposta guramentata.

Rat ir-risposta guramentata prezentata fit-23 ta” April 2014 i taqra
hekk :—




1. Preliminarjament, l-esponenti jeccepixxi l-privilegium fori stante
illi huwa jirrisjedi Ghawdex u ghalhekk kwalunkwe proceduri fil-konfront
tieghu ghandhom jittiehdu fil-Qorti Ghawdex ;

2. Preliminarjament, in-nullita’ tal-procedura odjerna ;

3. Preliminarjament, [-invalidita™ u konsegwenti nullita” tan-
notifika tal-procedura odjerna ;

4. Preliminarjament it-talbiet attrici llum huma preskritti ai
termini tal-Artikolu 2148(b) tal-Kap. 16 tal-Ligijiet ta™ Malta, kif johrog car
mill-ahhar paragrafu tat-talbiet attrici ;

5. Fil-mertu, il-konvenut ma ghandu jaghti xejn lill-attur u I-
ammont pretiz mill-attur la huwa veru, la huwa likwidu, la huwa cert u
lanqas huwa dovut mill-konvenut, kif jigi pruvat waqt is-smigh tal-kawza ;

6. 1lli huwa l-attur i huwa debitur tal-konvenut fis-somma ta’
disat elef u hames mitt Ewro (€9,500) u mhux tmint elef u hames mitt Ewro
(€8,500) rapprezentanti prezz tal-bejgh ta" dghajsa ohra li xi zmien gabel il-
konvenut kien biegh lill-attur u dan kif ammess fir-rikors odjern mill-attur
stess ;

7. Il-konvenut qabel in-notifika tal-procedura odjerna qatt ma gie
nterpellat jew notifikat bit-talbiet attrici bxi mod iehor, la ittra legali, la ittra
nterpellatorja u wisq anqas b'xi Mandat ta” Sekwestru relattiv ghat-talbiet
attrici kif dikjarat fil-paragrafu tmienja (8) tal-premessi u fl-ahhar paragrafu
tar-rikors promotorju odjern u konsegwentement ma ghandu jbati l-ebda
spejjez tal-procedura odjerna ;

8. 1lli I-konvenut intimat qatt ma mar jixtri xi dghajsa minghand
ir-rikorrenti izda kien ir-rikorrenti, li wara li lahaq ftehim mal-konvenut
intimat ghax-xirt ta” tliet appartamenti u tliet garaxxijiet minghand il-
konvenut intimat, ir-rikorrenti talab lill-konvenut intimat sabiex id-depozitu
dovut minnu fuq l-imsemmi ftehim thallsu permezz ta” dghajsa minflok fi flus



kontanti u l-konvenut intimat sabiex ma jitlifx l-imsemmi negozju accetta din
it-talba tar-rikorrenti ;

9. 1lli pero” r-rikorrenti rega” bdielu dwar dan in-negozju ma riedx
tkompli bl-obbligu tieghu i jixtri [-imsemmija appartamenti u garaxxijiet u
dan minkejja li I-konvenut intimat offrielu diversi ghazliet ;

10. Il stante illi huwa r-rikorrenti li ma jridx jonora Il-obbligi
tieghu fuq l-imsemmi xiri, huwa ghandu jbati l-konsegwenzi ta” din id-
decizjoni unilaterali tieghu u jitlef id-depozitu mhallas minnu ;

11.  Illi inoltre r-rikorrenti huwa responsabbli ghal u ghandu jhallas
id-danni u [-ispejjez sofferti mill-konvenut intimat minhabba illi huwa
unilateralment ma onorax l-obbligu tieghu li jixtri [-imsemmija appartamenti
u garaxxijiet ;

Salvi eccezzjonijiet ulterjuri fid-dritt u fil-fatt.

Rat il-lista tax-xhieda ndikati mill-konvenut.

Rat id-digriet li tat fl-udjenza tat-23 ta® Gunju 2014 fejn idderigiet lill-
partijiet sabiex iressqu provi u jittrattaw l-ewwel eccezzjoni.

Rat il-provi 1li ressqu l-partijiet dwar l-ewwel eccezzjoni, in-noti ta’
riferenzi tal-partijiet, u l-atti l-ohra tal-kawza.

Rat id-digriet i tat fl-udjenza tal-20 ta’ Ottubru 2014 fejn halliet il-
kawza ghas-sentenza dwar l-ewwel eccezzjoni.

Rat is-sentenza li tat fil-11 ta’ Dicembru 2014 fejn, ghar-ragunijiet
ndikati, cahdet l-ewwel eccezzjoni, spejjez ghall-konvenut.

Rat illi 1-kawza thalliet ghall-provi kollha u trattazzjoni tat-tieni u tat-
tielet eccezzjonijiet ghall-udjenza tat-2 ta® Frar 2015.



Rat il-verbal tal-udjenza tat-2 ta® Frar 2015.

Rat 1d-digriet li tat fl-istess udjenza fejn halliet il-kawza ghas-sentenza
dwar it-tieni u t-tielet eccezzjonijiet.

Rat is-sentenza li tat fis-26 ta” Frar 2015 fejn, ghar-ragunijiet indikati,
cahdet it-tieni u t-tielet eccezzjonijiet, spejjez ghall-konvenut.

Rat 1illi 1-kawza thalliet ghall-provi kollha u trattazzjoni tar-raba’
eccezzjoni.

Semghet ix-xiehda tal-konvenut fl-udjenza tad-9 ta® April 2015, u rat
1d-dokumenti li kienu prezentati mill-partijiet bhala prova.

Rat illi I-gbir tal-provi dwar ir-raba” eccezzjoni kien konkluz fl-udjenza
tas-27 ta’ April 2015.

Semghet is-sottomissjonijiet tal-ahhar mid-difensuri tal-partijiet fl-
1stess udjenza.

Rat in-nota ta riferenzi li pprezenta l-konvenut fl-istess udjenza.

Rat id-digriet 1i tat fl-istess udjenza fejn halliet il-kawza ghas-sentenza
ghal-lum dwar ir-raba’” eccezzjoni tal-konvenut.

Rat l-atti 1-ohra tal-kawza.

II. Provi

Il-konvenut xehed li n-negozju mal-attur kien konkluz fix-xahar ta’
Lulju 2012. Kien ftehim verbali. Fil-11 ta’ Awissu 2012 sar id-dokument




MV1. Fid-dokument inkitbu x-xogholijiet 1i kellhom isiru fil-flats, il-
prezzijiet u l-ammonti li kellu johrog l-attur. Kien abbozzat konvenju li
ntbaghat lill-attur b’email tat-18 ta® Awissu 2012 — ara Dok MV2. L-attur
ma ffirmax il-konvenju. Ghalkemm il-konvenju ma kienx iffirmat,
bejniethom kien hemm gentleman’s agreement skond id-Dok MV1. Dwar id-
dghajsa, 1l-ftehim kien maghluq fil-11 ta” Awissu 2012. Tant illi ha d-dghajsa
minghand l-attur. Hadha ghaliex kienet parti mill-ftehim li kellu mal-attur
dwar il-bejgh tal-flats. Il-flats kellhom jithallsu in kwantu ghal parti bi
tpartit mad-dghajsa u ghall-bqgija fi flus. Fil-fatt izda la sar il-konvenju tal-
flats u lanqgas il-kuntratt tal-bejgh taghhom ghaliex l-attur ma riedx ikompli
bin-negozju. Wara l-attur ippretenda li jithallas il-prezz tad-dghajsa. Lill-
attur qallu i ma riedx id-dghajsa ghaliex dik kien accettaha bhala parti min-
negozju tal-bejgh tal-flats 11 ma kienx finalizzat ; fil-fatt id-dghajsa kienet
depozitu fin-negozju. L-attur ma riedx jiehu lura d-dghajsa. Wara r-rifjut
tal-attur, il-konvenut ighid Ii ma ddepozitax id-dghajsa fil-Qorti. Qabel saret
din il-kawza, huwa ma rcieva l-ebda ittra ufficjali. Bejn meta l-attur avza i
ma riedx ikompli bin-negozju u l-presentata tal-kawza ghadda zmien qasir.

Fil-kontroezami, il-konvenut xehed 1i mal-konvenju kellu jigi ffirmat
kuntratt ta’ appalt ghal xogholijiet. Fil-fatt pero’ ebda wiehed ma kien
iffirmat. Kien muri d-Dok AF2 datat 28 ta” Awissu 2012 li jaqra : Agreed the
sale of Saver 650 hull number ITSURAB423B212 to Mr. Victor Vella ID
20386G including 200HP Evinrude ETEC Serial Number 05355614 and
trailer for the value of €42,000 (forty two thousand euros) which value is part
payment on property being bought by Charles Schembri ID702556M from Mr
Victor Vella ID 20386G. Il-konvenut ikkonferma li I-firma tieghu tidher fuq
id-dokument. Ir-registrazzjoni ma" Transport Malta saret fl-istess data.
Meta n-negozju sfaxxa, il-konvenut ighid 1i ma setax iregga’ lura dik ir-
registrazzjoni minghajr il-firma tal-attur.

Kien esebit bhala prova mill-attur id-Dok A a fol 4 datat 5 ta” Frar
2014 1i inter alia jghid illi l-istess sekwestrat (u cioe’ l-konvenut) ghandu
registrat fismu taht [-Att dwar il-Bastimenti Merkantili, ‘pleasure yacht’ bl-
isem “Deluxe Cruiser” (Numru Ufficjali : 14118).

Kienu esebiti wkoll bhala prova l-abbozzi tal-kuntratt ta® appalt u 1-
konvenju ghall-bejgh tal-flats.

ITII. Konsiderazzjonijiet




Fis-sentenza ta” din il-Qorti tat-30 ta® Ottubru 2003 fil-kawza “Stencil
Pave (Malta) Litd vs Dr. Maria Deguara noe” kien ritenut illi —

“hija regola ewlenija fil-procedura li I-prova i l-azzjoni hija preskritta
trid issir minn min iganqal l-eccezzjoni, u ghalkemm il-parti attrici tista®
tressaq provi biex tittanta xxejjen dawk tal-parti mharrka billi tmeri i
ghadda z-zmien jew billi ggib “il quddiem provi li juru li l-preskrizzjoni kienet
sospiza jew interrotta, il-piz jaqa® principalment fuq min jallega -
preskrizzjoni. Hi l-parti mharrka li trid tipprova li I-parti attrici ghaddhielha
z-zmien utli biex tressaq il-kawza, u dan minn zmien minn meta dik il-kawza
setghet titressaq’.

(ara wkoll “Holland noe vs Chetcuti” — Qorti tal-Appell — 25 ta® Frar 2000 ;
“Vella vs Cefai” — Qorti tal-Appell - 5 ta> Ottubru 2001 ; “Portelli vs
Psaila” - Prim Awla tal-Qorti Civili - 29 ta® Mejju 2003 ; “Causon noe vs
Sheibani” — Qorti tal-Kummerc — 4 ta” Dicembru 1987 ; “Camilleri vs
Frendo” (Kollezz. Vol. XI1.144) ; “Borg vs Testaferrata Bonici” — Qorti tal-
Appell — 24 ta® Marzu 1958).

In partikolari fis-sentenza “Causon vs Sheibani noe” il-Qorti qalet —

“Illi min jeccepixxi I[-preskrizzjoni hu obbligat li jaghmel prova
sodisfacenti tad-data meta l-perijodu tal-preskrizzjoni jibda jiddekorri ghaliex
diversament il-Qorti gatt ma tkun fposizzjoni li tikkonstata jekk il-perijodu
applikabbli tal-preskrizzjoni jkunx iddekorra jew le”.

Wara li l-eccipjent jaghmel il-prova, ikun imbaghad imiss lill-attur illi
jipprova illi 1-kors tal-preskrizzjoni ma jkunx ghadda (ara “Calleja vs Vella”
— Qorti tal-Appell — 15 ta” April 1964).

Il-preskrizzjoni ghandha tinghata interpretazzjoni restrittiva u
ghalhekk jekk ikun jezisti xi dubbju dwar l-applikabilita’ taz-zmien
preskrittiv, dak id-dubbju ghandu jmur kontra min ikun eccepixxa I-
preskrizzjoni (“Alf Mizzi & Sons (Marketing) Limited vs Dismar
Company Limited” deciza minn din il-Qorti fit-12 ta’ Ottubru 2004, u
“Ellul noe vs Vella noe” deciza mill-Qorti tal-Appell fit-8 ta” Mejju 2001).




Il-preskrizzjoni hija istitut li min-natura tieghu, irid jitqies fil-limiti
stretti 11 tapplika ghalih il-ligi, u jitfisser dejjem b 'mod li ma" jgibx fix-xejn il-
ghan 1i ghandu jsir haqq fuq is-sustanza tal-kwistjoni.

L-Art.2137 tal-Kap.16 jaqra hekk —

Bla hsara ta’ disposizzjonijiet ohra tal-ligi, il-preskrizzjoni ta’ azzjoni
tibda minn dakinhar li din l-azzjoni tista’ tigi ezercitata minghajr ma
Jittiehed qies ta’ l-istat jew tal-kondizzjoni tal-persuna li lilha l-azzjoni tmiss.

Huwa principju tad-dritt illi d-data 11 taghti bidu ghall-preskrizzjoni
hi determinabbli oggettivament.

L-awturi Baudry-Lacantinerie u Tissier (Trattato Teorico Pratico di
Diritto Civile : Della Prescrizione Cap XII, par 364 pag. 279.) jaffermaw illi —

“Quanto alla prescrizione estintiva, il suo corso comincia in principio a
partire dal giorno in cui e’ nato il diritto o lazione che e’ destinata ad
estinguere.”

Izjed ‘1 quddiem (para. 393 bis, pag 306, op.cit.) ighidu hekk —

“La prescrizione estintiva in materia di diritti eventuali non decorre
evidentemente se non dopo il verificarsi dell’evento che fa nascere il diritto
rimasto finallora puramente eventuale”

Fil-kaz tal-lum, il-konvenut eccepixxa l-preskrizzjoni skond 1-Art
2148(b) tal-Kap.16 li jaqra hekk —

l-azzjonijiet ta’ kredituri ghall-prezz ta’ merkanzija, oggetti jew hwejjeg
ohra mobbli, mibjugha bl-imnut ... jagghu bi preskrizzjoni bl-eghluq ta’
tmintax-il xahar.

Huwa evidenti 1i din il-preskrizzjoni tghodd biss ghall-kazi ta’ krediti
wara bejgh ta” oggetti bl-imnut. Fil-bejgh bl-imnut huma nkluzi dawk il-
persuni kollha, kummercjanti jew le, 1i jbieghu oggetti ta” konsum ta" kuljum
kemm lil min hu kummercjant kif ukoll 1il min mhuwiex (Vol. XLV.I11.813).
Dan ifisser 1i fil-kaz tal-Art 2148(b) il-ligi taghna thares lejn 1il-bejgh




partikolari per se, mhux lejn il-kwalita™ tal-persuni li jeffettwaw dak il-bejgh
u cioe” jekk humiex abitwalment fil-kummerc jew le (Vol. XLVIII.I1.959).

Il-ligi taghna ma taghmilx distinzjoni bejn bejgh bl-imnut u bejgh bl-
ingrossa. Din id-distinzjoni evolviet permezz ta’ l-gurisprudenza fejn kien
stabbilit il-kriterju distintiv ewlieni bejn il-bejgh bl-imnut u l-bejgh bl-
ingrossa. Infatti fejn il-prezz reklamat huwa ghal merce destinata biex terga’
tinbiegh jew inkella biex tinhadem foggett iehor (Vol.XXIII.1.909) jew fejn
isir bejgh lil persuni li jaghmlu negozju mill-merce mibjugha fi kwantita’
apprezzabbli, allura dak huwa bejgh bl-ingrossa (“Borg vs Bonello et noe
et” — Appell Civili — 22 ta’ Gunju 1970). Min-naha l-ohra, il-bejjiegh bl-imnut
vende per lo piu’ a compratori e in piccole quantita’ misurata al bisogno di
costoro (Vol.XXI.ITI.235 : Vol.XXI.1.406 : “Micallef pro et noe vs
Mercieca” — Appell — 26 ta” Mejju 1967 ; u “Grech vs Spiteri et” — Appell
— 25 ta’ Mejju 2001).

Fil-kaz tal-lum, l-attur qieghed jirreklama minghand il-
konvenut il-hlas ta" I-bilanc tal-prezz tal-bejgh ta” dghajsa. Kompriz
fil-prezz kien hemm il-mutur taghha u l-karru (ara Dok AF2 a fol
105). In-natura tal-bejgh in kwistjoni tinkwadra ruhha fl-ambitu ta"
I-Art 2148(b) ghalkemm fil-mertu l-konvenut jikkontesta li qatt xtara
l-oggetti in kwistjoni. Ghalhekk li trid tara 1-Qorti huwa jekk abbazi
tal-provi akkwisti tirrizultax il-preskrizzjoni tal-azzjoni attrici bid-
dekors ta® 18-il xahar mid-data tal-bejgh.

Anke in vista tal-mertu tal-eccezzjoni tal-preskrizzjoni kif dedotta, il-
Qorti trid titlaq mill-premessa li kien hemm bejgh. L-ahjar prova tal-bejgh
ghall-fini tal-istess eccezzjoni huwa d-Dok AF2 a fol 105. Id-dokument igib
id-data tat-28 ta” Awissu 2012.

Ghal din il-Qorti, it-28 ta” Awissu 2012 hija l-ahjar prova tad-
data tal-bejgh.

L-Art 2148(b) tal-Kap 16 jitkellem dwar perijodu ta’ preskrizzjoni ta’
18-l xahar.

Fir-rikors guramentat, l-attur ighid i pprezenta ittra ufficjali kontra I-
konvenut fil-11 ta’ Dicembru 2013. Pero® baga’ ma pprezentax kopja legali

tal-att. Tenut kont tal-fatt illi fix-xiehda tieghu, il-konvenut cahad li qatt
kien notifikat b'ittra ufficjali tal-attur, din il-Qorti m'ghandhiex prova
konklussiva 1i dak 1-att gudizzjarju kiser il-preskrizzjoni ghall-finijiet u effetti

kollha tal-ligi.

Fir-rikors guramentat, l-attur ighid 11 pprezenta mandat ta" sekwestru
kontra 1-konvenut fl-4 ta” Frar 2014. Pero” baga’ ma pprezentax kopja legali
tal-att. Ghalkemm skond Dok A a fol 4 jirrizulta li kien prezentat Mandat ta’
Sekwestru Nru 193/14 fl-ismijiet “Charles Schembri (702556M) vs Victor
Vella (20386G)” u li Transport Malta kienet notifikata bhala sekwestratarja,
11-Qorti m'ghandhiex prova li l-konvenut kien ukoll notifikat bil-Mandat.
Ghalhekk anke fil-kaz tal-Mandat ta’ Sekwestru, din il-Qorti m 'ghandhiex
prova konklussiva li dak 1-att gudizzjarju kiser il-preskrizzjoni ghall-finijiet u
effetti kollha tal-ligi.

I1-Qorti kkostatat i 1-konvenut baga® ma accettax 1i kien debitur tal-
attur.

I1-Qorti kkostatat ukoll 1i ma kienx hemm prova konklussiva ta’
notifika ta" att gudizzjarju li jikser il-preskrizzjoni.

Dan premess, il-Qorti tirrileva li 1-ligi taghmel distinzjoni bejn 1-att
rinnovattiv tal-azzjoni (bhal ma hi l-ittra ufficjali jew il-protest) u l-att
esekuttiv taghha (bhal ma huwa r-rikors guramentat gia c-citazzjoni).

L-Art 2130 tal-Kap 16 mhuwiex applikabbli ghar-rikors guramentat,
billi dak l-att huwa talba gudizzjarja skond 1-Art 2131 u 2132 tal-Kap 16.

Fil-kaz tal-lum, jirrizulta li 1-azzjoni attrici kienet prezentata
fl-14 ta” Frar 2014 u allura entro t-18-il xahar mid-data tal-bejgh.

Ghalhekk, kien meta kien notifikat il-konvenut bir-rikors
guramentat, il-preskrizzjoni tat-18-il xahar skond 1-Art 2148(b) tal-
Kap 16 kienet interrotta b effett tat-talba gudizzjali tal-attur li saret
bil-presentata tar-rikors guramentat.

11



I1-Qorti tirrileva illi 1-Art 2130 tal-Kap 16 japplika biss fejn si tratta
ta' ittra ufficjali jew xi att gudizzjarju iehor skond 1-Art 2128 tal-Kap 16
Civili i bih il-kreditur juri li behsiebu jzomm firm id-dritt ta” azzjoni tieghu
kontra d-debitur.

Mal-presentata tar-rikors guramentat, issehh interruzzjoni tal-
preskrizzjoni - indipendentement min-notifika tal-istess. Din hija 1-
interpretazzjoni korretta skond il-gurisprudenza kostanti tal-Qrati
taghna. (ara : “Joseph Bonello vs Vincent Bonello” — PA/CS - 22 ta’
April 1983 ; “John Cassar vs Paolina Zahra” — PA/CS - 27 ta® Gunju 1983
; “Dr. Edward Woods noe vs David Jones et noe” — K/CS - 28 ta® Marzu

1988, konfermata mill-Qorti tal-Appell fit-3 ta® Marzu 1995 (Vol.
LXXIX.I1.843) ; “Paulina Sghendo vs Rita Muscat et” — PA/JSP - 3 ta
Ottubru 1991 ; “Briffa vs Debono” - Qorti tal-Appell - 7 ta” Lulju 1992 ;
“Alfred Gatt noe vs David Jones et noe” - Qorti tal-Kummerc - 9 ta’
Gunju 1994 ; “Elmo Insurance Services Limited noe et vs Peter Borg” —
PA/NA - 20 ta’ April 1999 ; “Joseph Farrugia vs Joseph Urpani” —
PA/GCD - 30 ta' April 1999 ; u “R. von Brockdorff Insurance Agency
Limited noe et vs John Ellul” — PA/NA - 5 ta’ Ottubru 1999).

Decide

Ghar-ragunijiet kollha premessi, il-Qorti qeghda taqta’ u
tiddeciedi billi qeghda tichad ir-raba’ eccezzjoni tal-konvenut, u
cioe’ il-preskrizzjoni tat-talbiet attrici skond 1-Art 2148(b) tal-Kap 16
tal-Ligijiet ta~ Malta. L-ispejjez tas-sentenza tal-lum jithallsu mill-
konvenut.

Thalli I-kawza ghall-udjenza ta” nhar it-Tnejn 16 ta° Novembru

2015 f1-10.00 a.m., ghall-provi kollha tal-attur dwar il-mertu.

Onor. Joseph Zammit McKeon

Imhallef

Amanda Cassar
Deputat Registratur

